Депутат Нұртай Сабильянов Шығыс Қазақстан облысының тұрғындарымен кездесулер өткізді
2020 жылғы 5-12 қаңтар күндері Қазақстан Республикасы Парламенті Мәжілісінің депутаты, Экономикалық реформа және өңірлік даму комитетінің төрағасы, «Нұр Отан» партиясы парламенттік фракциясының мүшесі Нұртай Сабильянов Шығыс Қазақстан облысының Көкпекті ауданының Үлкен Бөкен, Көкпекті, Үлгілі Малшы, Көкжайық және Тассай ауылдарының, Тарбағатай ауданының Құйған, Ақжар, Ойшілік, Құмкөл, Ақсуат, Кіндікті, Қызыл Кесік ауылдарының, Зайсан ауданының Көкжыра, Көгедай, Жарсу ауылдарының, Аягөз ауданының Аягөз қаласы, Мыңбұлақ және Ақшәулі ауылдарының, Абай ауданының Қарауыл, Медеу және Саржал ауылдарының тұрғындарымен кездесулер өткізді.
Кездесулер барысында депутат Нұртай Сабильянов Мемлекет басшысының Қазақстан халқына Жолдауын іске асыруға бағытталған қабылданған заңдар мен іс-шаралар, Парламент Мәжілісінің заң шығару қызметі, сонымен қатар, мемлекеттік бағдарламалардың және «Ауыл – Ел Бесігі» жобасының жүзеге асырылуы туралы хабардар етті.

Кездесулерде бірқатар әлеуметтік-экономикалық мәселелер, соның ішінде тұрғындарды тұрғын үймен, таза ауыз сумен, газбен және жоғарғы жылдамдықты интернетпен қамтамасыз ету, әйел адамдардың зейнетке шығу жасын қысқарту, медициналық көмектің сапасын жақсарту, жергілікті жолдарды жөндеу, шаруа қожалықтарына қолдау көрсету және ауыл шаруашылығын несиелеу мәселелері көтерілді.
Сайлаушылардың барлық көтерген мәселелеріне және қойылған сұрақтарына жауап берілді. Көптеген мәселелер бойынша тиісті шаралар қабылданатын болады.

Сайлаушылармен барлық кездесулер ашық түрде өтті. Сонымен қатар, депутат Н.Сабильянов азаматтарды жеке мәселелері бойынша қабылдады.

